
UIT DIE KAJUIT 
Volharding:  Ons laaste waarde waaraan aandag gegee word is volharding.  
Volhard is natuurlik ook ons skool se leuse!  In vandag se lewe, veral met al die 
veranderinge wat om ons gebeur, is dit baie maklik om moed op te gee.  Die 
groot probleem van die 21ste eeuse wêreld waarin ons ons bevind is dat ons 
te doen het met ‘n “weggooikultuur”.  As ‘n item nie werk nie, gooi ons dit 
weg en gaan koop ons ‘n nuwe een.  As ons nie saamstem met ‘n skool of 
organisasie of ander persoon nie, dan “gooi” ons dit weg en kyk uit vir ‘n nuwe 
een.  Selfs gesinne word so opgebreek.  Feit is, mense gee te maklik op 
voordat hulle regtig probeer aandag gee aan ‘n saak.   Die verdere gevolg is 
dat mense hulself naderhand as ‘n mislukking sien wat, in hul eie oë, niks kan 
regkry of doen nie.  Dit word baie maklik ook oorgedra na ons kinders toe.  
Kinders wat in ‘n sekere skoolvak of met ‘n sekere aktiwiteit sukkel of nie die 
A-span haal nie gee sommer moed op na enkele probeerslae.  Ons as ouers 
laat dit toe.  Dalk moet ons nie ons kinders so maklik laat wegkom daarmee 
om iets op te gee net omdat dit moeilik is of hulle nie die eerste keer daarin 
slaag nie.  So leer hulle niks uit swaarkry nie.  Kinders moet leer dat om iets 
een, twee of selfs meer kere nie reg te kry nie, jou nie ‘n mislukking maak nie, 
maar eerder dat jy eers gefaal het as jy opgegee het.  Laat ons as volwassenes 
in hierdie tye die goeie voorbeeld stel deur nie moed op te gee nie, selfs al is 
dinge nie op hierdie oomblik soos ons dit dalk sal wil hê nie.  Mooi naweek en 
sterkte vir volgende week. (Sien punt 3 en 4 vir twee opwindende nuwe inisiatiewe) 

Dr. André Smith 
 

BELANGRIKE INLIGTING EN UITSLAE
 

1. AstroQuiz-span is Nasionale Wenners 
Ons is baie trots op ons AstroQuiz-span wat as nasionale wenners gekroon is.  Dit is 
‘n uitsonderlike prestasie en verg baie harde werk.  Die span bestaan uit Marli Pienaar, 
Louis de Kock, Zian Conradie en John Janse van Rensburg.  Ons bedank graag vir Dr. 
André Leonard vir sy insette, moeite en tyd met hierdie leerders. 
 

2. Isabeau Coetsee is beste in Suider-Afrika 
Baie geluk aan Isabeau Coetsee wat uitstekend gevaar het tydens die COSSASA-spele 
te Eswatini en 8 goue, 3 silwer en 2 brons medaljes behaal het.  Sy verbeter 4 Afrika-, 
2 Wes-Kaap- en 7 Eden-rekords.  Verder word sy ook aangewys as beste swemmer in 
haar ouderdomsgroep (13-14 jaar).  Ons is baie trots op jou mooi prestasie! 
 

3. Laerskool Park Nasorgsentrum 
Ons is baie opgewonde oor ons eie nasorgsentrum wat vanaf Januarie 2026 in 
werking tree.  U het seker al gesien dat bouwerk reeds goed aan die gang is.  Ouers 
kan nou hul kinders inskryf om deel te wees van die skool se nasorg vir 2026.  Koste 
beloop R900 per maand oor 10 maande.  Let wel: Nasorg is slegs vir leerders van 
Laerskool Park.  Inskrywingsvorms is by die skool beskikbaar.  Sien die advertensie 
onderaan. 

Idioom van die week 
 

 

Hand aan die ploeg 

slaan 
 

Om iets te begin doen

2025 SKOOLKWARTALE 

3de: 22 Julie – 3 Oktober 

4de: 13 Oktober – 10 Desember  

“I never lose.  

Either I win or I 
learn.”  
             

100% Parkies 



4. Graad RRR-klas 
Weens groot belangstelling het die Beheerliggaam besluit dat Park vanaf 2026 ook 
‘n Graad RRR-klas gaan begin.  Ouers wat hul 4-jariges wil inskryf kan ‘n 
aansoekvorm voltooi en skool toe stuur.  Let wel:  Daar is slegs beperkte plek 
beskikbaar en leerders moet 4 jaar oud word in 2026.  Sien die advertensie onderaan. 
 
5. Hokkie 
Ons is baie trots op ons hokkiespanne wat baie goed gevaar het die seisoen.  Beide 
ons seuns en dogters o/13A-hokkiespanne het deurgedring na die liga-finale wat 
môre, 13 September te George plaasvind.  Die o/13 seuns is tans bo-aan die punteleer.  
Baie sterkte met die finale, ons weet julle kan dit doen. 
 
6. Akademiese werk 
Laerskool Park het ‘n trots akademiese rekord en ons uitslae oor die jare is ‘n bewys 
daarvan.  Ons is baie trots op ons leerders se akademiese werk en wil graag op die 
akademiese uitnemendheid voortbou.  Daar word elke dag baie hard in die klasse 
gewerk om seker te maak dat ons leerders akademies goed vorder en almal op 
datum is.  Ons versoek dat ouers sal toesien dat leerders elke dag skool toe kom en 
en waar nodig alle skoolwerk op datum sal wees, veral met die assesseringstyd wat 
voorlê.  Die graad 4-7 leerders het reeds hul toetsrooster en leerwerk ontvang vir 
die toetse wat op 17 September in aanvang neem.  Ander assesserings is ook reeds 
in proses of afgehandel.  U samewerking hiermee word hoog op prys gestel. 
 
7. Swem 
Elke Coetsee (11 goue en 1 silwer medalje) en Liné Schoeman (1 goue, 2 silwer en 2 
brons medaljes) het puik gevaar tydens Eden-kortbadkampioenskappe.  Baie geluk. 
 
8. Damesoggend 
Alle dames word uitgenooi om hierdie spesiale geleentheid by te woon.  Dit vind op 
Saterdag, 27 September te Salt & Copper plaas met gassprekers Melinda Bam, 
Melissa Swart en Thia.  Ondersteun gerus hierdie geleentheid.  
 
9. Bok Vrydag-rugbyraai 
Baie geluk aan Lian Roos in graad 5 wat die rugbyraaikompetisie gewen het.  Hy wen 
‘n R200 snoepie koopbewys van Die Sinker. 
 
10. Kultuur 
Musiek: Maja Corcoran en Ingrid Keyser het uitgeblink tydens die Con Spirito-
kompetisie en Riversdal Eisteddfod.  Hulle was in 5 afdelings nasionale wenners, o.a. 
viool, sang en tjello.   
Musiekfees: Ons junior- en seniorkore het tydens Laerskool Hartenbos se Vive La 
Musique musiekfees saam met die kunstenaars Blackie Swart en The Coffee Snobs 
opgetree.  Dit was twee pragtige vertonings gewees. 
Redenaars: Ons het hierdie week ons heel eerste Park Redenaarsfees aangebied.   
Verskeie skole in die Suid-Kaap het saam met ons skool se leerders deelgeneem en 
almal het dit baie geniet.  Ons sien daarna uit om dit ‘n jaarlikse instelling te maak.  
 
11. Personeelverjaardae 
Baie geluk aan die volgende personeel wat verjaar: 

• 7 September:  Santoné Benn 
 
12. Skoolfonds 
Ouers moet asb. seker maak dat skoolfonds tot op datum betaal is.  Baie dankie aan 
al ons ouers wat getrou skoolfonds betaal.  Skoolfonds vir 2025 is as volg:  

• Graad R en RR: R13 500  

• Graad 1 – 7: R13 200 

Kontak ons: 
Kaapweg 49 Mosselbaai 

Posbus 96, Mosselbaai, 6500  

Tel: 044 691 1020/1              

Epos: navrae@lspark.co.za 

www.laerskoolpark.co.za 

 

VOLGENDE WEEK SE PROGRAM 

 

Wo, 17 Sept: Gr. 4-7 Toetsreeks: Afrikaans 

Do, 18 Sept: Gr. 4-7 Toetsreeks: Engels 

Vr, 19 Sept:  Gr. 4-7 Toetsreeks: Gesk. 

                    Krieket: Park 100’s-toernooi 

 

BANKBESONDERHEDE 

Naam: Laerskool Park Skoolfonds 

Bank: First National Bank (FNB) 

Rekeningnommer: 62035 761 081 

Takkode: 210-314  

Verwysing: Kind se naam, van en 

graad of toelatingsnommer 

 

 

 

 

 

 



 

 

 



 





  









 

  


